
Naalakkersuisut 2017-ip qiteqqunnerani nungusaataanngitsumik ivigartortitsinissaq pillugu 

misissuinermik aallartitsinissamut peqquneqarnissaannik Inatsisartut aalajangiiffigisassaat-

tut siunnersuut. Misissuinermi neriniarfiusartut nersutaateqarnermut ullumikkut atorneqar-

tartut eqqannguaniittullu aallaavigineqassapput, kiisalu nungusaataanngitsumik atuineq 

innarlinngikkaluarlugu neriniarfinni nerisaqarneq qanoq annertutigisoq attanneqarsinnaa-

nersoq pillugu naliliinermik imaqassalluni. 

(Namminiilivinnermut, Pinngortitamut, Avatangiisinut Nunalerinermullu Naalakkersuisoq) 

 

Naalakkersuisut peqquneqarnissaminnik aaliangiiffingisassatut inatsisartunut siunnersuutaannut 

imaattumik Siumumiik oqaaseqassaangut. 

 

Pinngortitap naatitsinermik nerukkaatissanik pinngorartitsinerannik pilersuutingineqarsinnaasut 

qanoq annertutingisinnaanerannik misissuisoqarnissaannik imaqartumut Siumumi ima 

saqqummiussissaangut. 

 

Siumumit pingaartilluinnangaraarput nunatsinni imminut pilersorneq annertusartuassallungu 

mannalu aaliagiiffissaq, nunalerinermi uumasuuteqarnermut annertuumik annertusassallungu 

pingaaruteqarpoq, nunaatini naatinneqartartut saniatingut naatitsiviusinnaasut pilersuisinnaassu-

sissaat siunissami iluaqutingineqartussat sukumiisumik paasineqarnissaannut. 

Inatsisartuni ukiarmi qulequtaq una sammivarput imm.34  ataatsimiititaliallu isumaqatigiittup 

innersuussutaa malillugu Naalakkersuisut qaqitsimmata Siumumit qutsavigaavut pisussaaffi-

liunneqartoq malillugu. 

 

Tamatumallu kingunerisassaasa ilangissangaat qularnanngilaq nunalerineq pillungu 

ataatsimiititaliarsuup  takussutissiaata 15-anni Nuna naggorissangaq. Tassani takutinneqarpoq 1981-

miik 2012-p tungaanut nunaateqarnerup ineriartornerisa killiffii  aammalu 

annertusaaqqittoqarnissaanut aningaasaliisariaqarnerup qanoq pisariaqartingineri innersuussunermi 

tikkuarneqareernikuummata neriuppungut maannakkut naatitsinermik pilersuiffiusut eqqaanni 

pilersuiffiusinnaasut, aammalu siunissaq isingalungu kujataani naatitsiviusinnaasut 

ilanngunneqarsinnaanerat Siumumit avaqqunneqarsinnaangitsutut igingalungu misissuinermi 

ilanngunneqarsinnaanissaa kaammattuutingiumavarput. 

 

Tassami naatitsineq uumasuutit nerisassaattut taamaallaat ingerlanngilaq, naatitsinerlu aamma 

naatitanik imminut pilersornissatsinnik annertuumik misilittagaqarfingineqariartuinnavissoq 

ineriartorteqqinneqarnissaanut tunngavisseeqataasumik misissuisoqarnissaa siumumit 

pingaartillungu angumerineqarsinnaappat ilanngutillaqquarput. 

 

Kujataanilu nunaatillit annertuumik ineriartortitsisimanerat Siumumit assut 

tulluusimaarutigisarparput inuit eqeersimarlutik suliarujussuarnik nassataqartunik 

naammassisaqarsimanerat takullungu tupinnartorujussuuvoq  inuussutissarsiorfissanik taama 

annertutingisunik suliaqarsimammata taamaammat  nuannaartunaqaat, tamaanngali 

killiinnassanngillat suli ineriartorusupput tamannalu tunngavingalungu uangut politikkikkut 

ineriartortitseqqinnissami periarfissat qanoq annertutinginerat qularnaarlungu 

paasissutissaatingilernissaa matumuunakkut alloriarfingeqqissangipput Siumumit 

neriuutingeqaarput. 

 

Manna suliaq siunnersuutaaqqaartup imarisaasa annertunerpaartaraa siunissami pilersuisinnaasutsip 

annertunerpaap misissuinermi qularnaarlungu ilisimaneqalernissaa, taamaaliornikkut uumasuutinnut 

naatinneqartut qanoq annertutingisut pissarsiarineqarsinnaanissaat, aammalu naatitsinikkut 

naatitanik inuiaqatingiinnut pilersuisinnaassutsip annertussusaa, Siumumiillu siunissaq 

eqqarsaatingalungu matuma kingorna naatitsinikkut periarfissat allat aamma 

misissuiffingineqarsinnaanerat piareersalererneqassasut kaammattuutingerusunnarput, soorlu ukioq 

kingulleq Nuup kangerluani uumasuuteqarnerup ineriartortinneqarnissaa aallavingalungu 

akuersissummik tunniussisoqartoq maanalu piareersarneqaleruttorluni. Tamatuma eqqaa 

piukkunnartullu allat misissuiffiusinnaanerat matuma kingorna eqqumaffingeqquavut Siumumit. 

 

Taamatut oqaaseqarluta Naalakkersuisut inatsisartunut saqqummiussaat taperserparput. 

 

Knud Kristiansen 

Siumut 

 

 


